
          Қазақ өлкесінің ХVІІІ ғасырдағы саяси-    
                   экономикалық дамуы.

18 ғасырдын ортасы - Қазақ өлкесінің саяси — экономикалық 
дамуында жаңа өзгерістер қалыптасты. 

Отарлау саясатына қарамастан қазақ - орыс сауда 
байланыстары жэне шетелдермен қатынас өзара тиімді 

жағдайда дамыды. Осы кездегі сауда айналымының 
орталығы - Орынбор қаласы. 

18 ғасырдың екінші жартысындағы қазақ -орыс саудасының 
белгілі орталықтары: Жəміш, Железинск, Омбы, Семей, 

Өскемен, Бұқтырма (1761ж.). 
Əскери тірек ретінде қалыптасқан Ертіс бойындағы, Шығыс 
Қазақстандағы бекіністер əскери қызметін жоғалтып, сауда 

айналымының орталықтарына айналды. 
• 18 ғ. 60 жылдары-қазақ - орыс сауда байланыстарынын 

кеңейген кезені. 
Қазақтардың жиі саудаласатын тауарлары: мал өнімдері, 
киіз, көбінесе мал. Ресейлік тауарлар - көшпенділердің 
күнделікті өмір қажеттерін қанағаттандыратын заттар. 



Қазақтармен сауданың тиімділігіне көңіл аударған орыс ұқіметі 
бекіністерде мешіттер салғызды, айырбас сарайларын кеңітті. 
Батыс Сібір, Орта Азияны сапалы ас түзымен қамтамасыз ететін 
орталықтар пайда болды: Керекудің маңындағы Қалқаман, Қарасу 
тұз көадері. 

1766 жыл - Əбілмэмбет хан Екатерина патшайымға хат жолдап, 
Түркістан арқылы өтетін ірі керуенді Семей, Жэміш бекіністерінде 
шек қоймай қабылдауға рұқсат алды. 

1767 ж. 15 қараша - II Екатерина Бұқар саудагерлеріне 
Қазақстан территориясында еркін сауда жасауға рұқсат берді 

• Орта Азия хандықтары жэне Қашғар көпестерінің жиі келетін 
сауда орталығы - Қызылжар (Петропавл) қаласы. 

• Шыңжаңмен сауда байланысының орталықтары - Семей, 
Өскемен, Бұктырма қоныстары. 

► XVIII ғ. 60 ж. соңы - 70 ж. басы - Семейде 330-ға жуық казак 
көпестері сауда жасаған. 

► 1765 жыл - барлығы 350 қазақ, 158-і Қазыбек би мен Абылай 
жіберген саудагер Жəміш бекінісінде болған. 
Қазақ - орыс саудасындағы отарлық белгілер кейін бұл сауданың 
бір жақты дамуына жол ашып, Қазакстанның Ресейге тэуелділігін 
күшейтті 





Абылай (Әбілмансұр) хан — (1533—1537) билік 
құрғаны.   Абылай хан (1711-1781)

◆ Қазақ Ордасының ханы, қазақ мемлекетінің 
тарихындағы аса көрнекті мемлекет 
қайраткері, арғы тегі Жошы хан, бергі 
бабалары қазақ ордасының негізін салған Әз-
Жәнібек, одан соң еңсегей бойлы ер Есім хан, 
Салқам Жәңгір хан. Абылай – Жәңгір ханның 
бесінші ұрпағы. Жәңгір ханның Уәлибақы, 
Тәуке деген екі ұлы болады. Жәңгір қайтыс 
болып, таққа Тәуке отырғанда Уәлибақы 
хандыққа өкпелеп, Үргенішті билеген нағашы 
атасы Қайып ханның қолына барады. 
Уәлибақының баласы Абылай жекпе-жекке 
шыққанда жауы шақ келмейтін батыр болып, 
қанішер Абылай атаныпты. Осы Абылайдан 
көркем Уәли туады. Оның баласы Әбілмансұр 
(кейін қазаққа хан болып Абылай атанған) 
«ақтабан шұбырынды» жылдарында жетім 
қалып, үйсін Төле бидің қолына келеді. 



◆ Бөгенбай батыр (1690 - I778)
◆   Батырлығы мен қолбасшылық дарыны арқасында Бөгенбай үлкен 

құрметке бөленіп, ерлігі ел аузында аңызға айналып кетті. XVIII 
ғасырдың бірінші жартысында қазақ даласын қорғауда Бөгенбай 
батыр қамал бұзар қайратымен көзге түсті. Олжабай, Қабанбай, 
Малайсары секілді дарабоздармен қоян-қолтық Көксерке атын 
борбайлап, қазақ халқының тәуелсіздігі жолындағы талай қанды 
айқастарға қатысты. Бөгенбайдың қалмақтармен және қытай 
әскерлерімен болған қиян-кескі шайқастарда көрсеткен қайраты сол 
кезеңдегі жорық жырауларының толғауларында мәңгі өшпес өлең 
тілімен өрнектеліп қалды. 1725-1727 жылдары Бөгенбай батыр 
Абылай ханмен бірге қазақ қолын басқарып, осы ұрыс нәтижесінде 
ойсырай жеңілген онсон қалмақ әскері Түркістан мен Саураннан 
Жоңғар Алатауының арғы жағына қуылған болатын. 1756-1758 
жылдары Бөгенбай батыр Талқы түбінде Шығыс Түркістанға алғаш 
рет аяқ басқан қытай әскерімен қиян-кескі шайқасқа қатысты. Бұл 
ұрыста ол қытайларды қыра талқандап, Үрімшіге дейін қуып барды.



Қаракерей Қабанбай
Алакөлге малынып жатқан Тоқта-Барлық тауының маңында, 

Барқытбелдің күнгей жағына орналасқан Мәмбет ауылында Ерасыл 
(Қабанбай) дүниеге келген. Ол өзінің қайраттылығымен ғана басқа 
балалардан өзгеше болған жоқ, сонымен қатар оның арқасындағы 
қалың, қылдай түктері ерекшелендірді. XVIII ғасырдың бас кезінде, 
яғни 1702 жылы Барлықтағы алғашқы айқаста әкесі Қожақұл батыр 
аз адаммен қоршауда қалып, ақыры ауыр жарақаттан мерт болады. 
Ерасылдың он бірге жаңа толған кезі еді. Қожақұл батырдың көзі 
жұмылған соң бас иесінен айрылған Мәмбет ауылдарына жыл сайын 
ойраттар шабуыл жасап, тал түсте жылқыларын айдап әкете беретін 
әдет тапты. Сондай бір кезекті шапқыншылық кезінде қалмақтар 
жылқы күзетіп жүрген Қабанбайдың ағасы Есенбайды қолға түсіріп, 
қорлап өлтіреді. Аямас жауыздар қанжармен жас жігіттің қарнын 
жарып, шалажансар күйінде далаға тастап кетіпті. Есенбай жалғыз 
інісі Ерасылды маңдайынан шертпей, қатты еркелететін. 



Шақшақұлы Жәнібек (? – 1751) – жоңғар шапқыншылығы 
кезінде ел тәуелсіздігі үшін күрескен атақты батыр, 
«Ақтабан шұбырындыдан» кейін босқан елдің басын 
қосып, азаттық күресін ұйымдастырған, Бұқар жырау 
сөзімен айтқанда: «Қаракерей Қабанбай, Қанжығалы 
Бөгенбай, Қаз дауысты Қазыбек, Шақшақұлы Жәнібек, 
Ормандай көп орта жүз, содан шыққан төрт тіректің» бірі. 
Мұның сыртында ол ауыздыға сөз бермеген, қиянатқа 
жол бермеген әділ би, діни сауаты мол молда кісі болған. 
Шыққан тегі – Орта жүздің Арғын тайпасынан. Халық 
өзінің сүйікті ұлын кезінде «Шақшақ Жәнібек», 
«Шақшақұлы Жәнібек» деп атап кеткенімен, Шақшақ 
оынң әкесінің де, руының да аты емес, үшінші атасының 
аты. Шақшақтан Көшей, Көшейден Қошқар, Қошқардан 
Жәнібек туады. 



◆ Құттымбет (Құтпанбет) ұлы Наурызбай (1706-1781) жоңғар 
басқыншыларына қарсы күресте аты шыққан атақты батырлардың бірі, 
белгілі қолбасшы. Шыққан тегі Ұлы жүздің Шапырашты тайпасының 
Асыл руынан. Мекені Алматы қаласы маңындағы Жалпақтөс, Серіктас 
деген жерлер. 

◆ Ел басына түскен ауыртпалық өзге замандастары сияқты Наурызбайды 
да ерте есейтеді. Оның ересектер қатарына қосылуына нар тұлғалы 
алып денесі де септігін тигізген сияқты. Халық жадында оның «Торы 
ала тұлпарды, түйе тұрпатты» батыр бейнесінде қалуы да содан.

◆ Наурызбайдың өмірі жоңғарларға қарсы күресте өтеді. Ол атақты 
Аңырақай шайқасына қатысып, жиырма үш жасында қалмақ 
батырлары Шамалхан мен Қаскелеңді жекпе жекте өлтіріп, батыр 
атанады. Батырдың ерлігіне риза болған елі: «Наурызбайдың екпіні 
таудан асқан тасқындай. Қалмақты қойдай қырады, оттан судан 
тартынбай. Тор ала тұлпар астында, шойын шоқпар қолында. Түйе 
тұрпатты тұтқыр ер, оңды солды ұрады» деп, оның атын жырға қосып, 
мақтан тұтады. 

